
«АДБІВАЎСЯ АГНЁМ КУЛЯМЁТА...» 

 

Леанід Бародзіч нарадзіўся ў вёсцы Двор Людчыцы 

Лепельскага раёна. Скончыў Чэрскую васьмігодку, 

Новалукомльскае ПТВ-83. У лістападзе 1986 года, 

васямнаццацігадовым юнаком, быў прызваны ў Савецкую армію. 

Служыў у вучэбным падраздзяленні разведбата ў Ашгабаце. Праз 

паўгода быў накіраваны ў Афганістан. Там нёс службу ў 

разведузводзе 2-га батальёна 177-га мотастралковага палка, які 

размяшчаўся ў пасёлку Бульбахар правінцыі Парван. 

 

За ўдзел у адной з баявых аперацый Леанід Бародзіч быў узнагароджаны ордэнам 

Чырвонай Зоркі. Вось што ён успамінаў пра той баявы эпізод: «Я тады яшчэ быў кулямётчыкам 

БТРа. Разам з часцямі Міністэрства ўнутраных спраў Афганістана, якія называліся Царандой, 

прымалі ўдзел у аперацыі. Прачэсвалі кішлакі, трапілі ў засаду. Завязаўся бой, падчас якога 

параніла камандзіра ўзвода. Адбіваўся ад праціўніка агнём свайго кулямёта. За гэты баявы эпізод і 

атрымаў ордэн». 

У студзені 1989 года ў званні старшага сяржанта Леанід Бародзіч вярнуўся дадому. 3 1991 

па 2006 год служыў у Лепельскім райаддзеле міліцыі. Узнагароджаны ордэнам Чырвонай Зоркі, 

медалём «За адзнаку ў воінскай службе» II ступені. 

